
Претседателот на Стопанската 
Комора на Северна Македонија 
Бранко Азески се сретна со МД 

Дауд Али, амбасадор на Народна 
Република Бангладеш 

13.09.2024, Обука 
Тридневна 
бесплатна обука на 
тема: МЕЃУНАРОДЕН 
БИЗНИС И 
МЕЃУНАРОДНИ 
ОДНОСИ 
                                            
18.09.2024, Семинар
Дводневен „он-
лајн“ семинар на 
тема: КОНЦЕПТ НА 
УПРАВУВАЊЕ СО 
РИЗИК И ПРОЦЕНКА 
НА РИЗИКОТ 

18.09.2024, Обука
Тридневна 
бесплатна обука 
на тема: АНАЛИЗА, 
ПРИСТАП И МОДЕЛИ 
НА ВЛЕЗ НА 
СТРАНСКИ ПАЗАРИ: 

19.09.2024, 
Брокерски настан
Меѓународни 
деловни средби 
“Connect2Slove-
nia” од областа 
на индустрија 4.0, 
автомобилска

24.09.2024, Семинар
УПРАВУВАЊЕ 
СО РАЗВОЈОТ 
НА СОФТВЕРИ 
– ТЕСТИРАЊЕ И 
ПУШТАЊЕ ВО 
ПРОДУКЦИЈА 

26.09.2024, Семинар
СКЛУЧУВАЊЕ 
НА ПРОДАЖНИ 
ПРЕГОВОРИ И 
НИВНА РЕАЛИЗАЦИЈА

30.09.2024, Семинар
Акредитирана обука: 
ЛИЦЕ ОДГОВОРНО 
ЗА УПРАВУВАЊЕ И/
ИЛИ ПОСТАПУВАЊЕ 
СО ОТПАД

Во текот на средбата, претседателот Азески ги претстави главните 
активности на Стопанската комора на Северна Македонија, потенцирајќи 
ја нејзината водечка улога во унапредување на извозната конкурентност на 

македонските компании и нивната промоција на глобалните пазари

I OS
Стопанската комора на Северна Македонија 

ПРВА комора и ПРВА институција во РСМ 
со новиот стандард ISO 9001:2015

ПОКРОВИТЕЛИ 
НА СТОПАНСКАТА КОМОРА НА СЕВЕРНА МАКЕДОНИЈА

ВИТАМИНКА

®

ПРЕМИУМ Покровители

СТАНДАРД Покровители СИЛВЕР Покровители

Во рамки на работните активности, претседателот на Стопанската комора на 
Северна Македонија, Бранко Азески, оствари средба со МД Дауд Али, амбасадор 
на Народна Република Бангладеш за регионот, со седиште во Букурешт, Романија.

На состанокот, кој се реализираше во просториите на Комората, претседателот 
Азески накратко ја претстави работата и активностите на Комората, нагласувајќи 
ја нејзината важна улога на регионално ниво преку учество во Коморскиот 
инвестициски форум и други регионални асоцијации. Тој подвлече дека Комората 
е лидер во подобрување на извозната подготвеност на македонските компании и 
во промоција на нивните производи на меѓународниот пазар. Азески истакна дека 
поради изминатите кризи со кои се соочуваше светот и континентот се промени 
фокусот на дејствување на Комората, но дека да не беа овие кризи, фокусот на 

Претседателот на Стопанската Комора на Северна 
Македонија Бранко Азески се сретна со МД Дауд Али, 

амбасадор на Народна Република Бангладеш 

активностите ќе беше во обезбедување на квалитетен човечки потенцијал за 
компаниите и дополнително профилирање на истиот.

Амбасадорот Али истакна дека Бангладеш е густо населена земја, со население 
преку 170 милиони жители и претставува можност за македонските компании и 
бизниси. Нагласи дека една од примарните индустрии на оваа земја претставува 
текстилната индустрија, но ги посочи и потенцијалните точки на соработка на 
двете земји. Се осврна на искуството и позицијата на Комората за координација 
на понатамошните чекори кон унапредување на соработката. Како пример за 
успешно продлабочување на билатералните односи, амбасадорот Али го посочи 
примерот со Романија, која во изминатите четири години, откако е отворена 
амбасадата во Букурешт, успева четирикратно да ја зголеми размената со 
Бангладеш.

На средбата беше констатирано дека иако во моментов билатералната размена 
помеѓу Република Северна Македонија и Народна Република Бангладеш е на 
незавидно ниско ниво, постои потенцијал за продлабочување на економските 
односи помеѓу двете земји. Во овој контекст, беа разгледани идеи за натамошен 
развој на соработката во сферата на економијата, трговската размена, како и 
размената на искуства и човечки ресурси.

На средбата беа договорени понатамошни чекори за соработка и промоција на 
економските придобивки на двете земји од истата.

Во Стопанската комора на Северна Македонија се одржа работна средба меѓу 
претставници на Комората и на Конзорциумот „Бехтел ЕНКА“, изведувач на 
проектот за автопатиштата од Коридорот 8 и од Коридорот 10д, членка на 
Комората. Оваа презентација имаше цел подобро да ги објасни водечките 
принципи на тендерскиот процес на „Бехтел ЕНКА“ за зајакнување на учеството 
на локалните компании во проектот за автопатиштата, што до денес, според 
информациите на „Бехтел ЕНКА“, е дека околу 90 % од подизведувачите и 65 % од 
добавувачите се локални компании. Дополнително, по краткиот осврт на опсегот 
на проектот и на историјата на проектите на „Бехтел ЕНКА“ на Балканот, фокусот 
на состанокот беше врз средствата за зајакнување на учеството на македонските 
компании од широк опсег на сектори до завршувањето на четирите секции на 
коридорите 8 и 10д со вкупна должина од 111 километри.

Како дел од активностите со Стопанската комора, оваа иницијатива е насочена 
кон транспарентна соработка и кон поблиско запознавање со компаниите членки 
на Комората заради разјаснување на процесите за соработка при реализација на 
работните активности за време на градењето на посочените коридори.

Стопанската комора на Северна Македонија и „Бехтел ЕНКА“ во следниот период 
ќе продолжат со заеднички средби и со презентации во подрачните канцеларии 

Соработка на Комората со конзорциумот „Бехтел и 
Енка“ за интеграција на домашните компании во 

инфраструктурните проекти 

на Комората во Штип, Битола, во Прилеп, Кавадарци и во Кичево, а во последниот 
квартал од 2024 година се планира заедничка презентација со „Бехтел ЕНКА“ 
за сите заинтересирани компании, за што компаниите ќе добијат навремено 
известување.

На средбата се разговараше за две клучни теми:

1.     Промоција на домашните компании – Стопанската комора и „Бехтел ЕНКА“ 
се согласија за важноста од интегрирање на локалните ресурси и експертиза за 
успешно завршување на проектите.

2.     Процеси на соработка: насоки за учество на локалните компании во тендерските 
постапки и во процесите за набавки на услуги и на работи. Се разговараше за 
процедурите за подобрување на комуникациите и на транспарентноста во овие 
процеси, како и за надминување на потенцијалните пречки.

 „Нашата цел е да создадеме продуктивно и поддржувачко опкружување во кое 
домашните компании ќе можат дополнително да се развиваат и да учествуваат 
во големи инфраструктурни проекти важни за поттикнување на домашната 
економија“, рече потпретседателката на Стопанската комора Јелисавета Георгиева-
Јовевска. „Преку оваа иницијатива сакаме да помогнеме нашите компании да 
имаат еднакви можности да учествуваат и да придонесат за развојот на нашата 

инфраструктура. Изградбата на овие значајни инфраструктурни проекти не е од 
корист само за нашата земја, туку воопшто и за целиот регион и подалеку.“

Конзорциумот „Бехтел ЕНКА“ со оваа и со повеќето средби со претставниците на 
Стопанската комора ја потврди својата намера да работи во тесна и транспарентна 
соработка со домашните компании, но и да даде поддршка и појаснување 
за процесите на учество и на соработка. Од „Бехтел ЕНКА“ објаснија дека со 
завршувањето на поголемата експропријација ќе има повеќе работни фронтови 
и повеќе можности за домашните компании.

Комората ја поздравува оваа заложба на Конзорциумот „Бехтел ЕНКА“, која, реално, 
ќе значи создавање простор за работа и засилен ангажман на нашите компании, 
што неминовно би довело до значителна економска придобивка.

Како најголема деловна асоцијација, Стопанската комора на Северна Македонија 
активно ќе учествува во најавените активности за што поголем број компании да 
се запознаат и, секако, да имаат пристап до горенаведените процеси. Комората 
активно ќе продолжи со активности за создавање услови за успешна интеграција 
на домашните компании во значајни инфраструктурни проекти, со што ја 
потврдува улогата на клучен посредник во економскиот развој на државата.

Центар за едукација 
и развој на човечки ресурси

Контакт лица:

м-р Анита Митревска
 ++ 389 2 3244057

 anita@mchamber.mk

м-р Елизабета Андриевска-Ефтимова
 ++ 389 2 3244074

 beti@mchamber.mk 

Дводневен „он-лајн“ семинар на тема: КОНЦЕПТ НА 
УПРАВУВАЊЕ СО РИЗИК И ПРОЦЕНКА НА РИЗИКОТ 

ОПШТИ ОПАСНОСТИ НА РАБОТА И РИЗИЦИ ОД 
НЕПОЧИТУВАЊЕ НА СТАНДАРДИТЕ

Семинар 
18.09.2024

Стопанската комора на Северна Македонија на 17-18 септември 2024 година 
организира дводневен „он-лајн“ семинар на тема: КОНЦЕПТ НА УПРАВУВАЊЕ СО 
РИЗИК И ПРОЦЕНКА НА РИЗИКОТ - ОПШТИ ОПАСНОСТИ НА РАБОТА И РИЗИЦИ ОД 
НЕПОЧИТУВАЊЕ НА СТАНДАРДИТЕ.

Семинарот за управување со ризик и проценка на ризикот опфаќа различни 
аспекти и методологии кои се клучни за идентификување, проценка и контролирање 
на ризици.

Неколку клучни точки:
Идентификација на ризикот: Првиот чекор во управувањето со ризик е да се 

идентификуваат потенцијалните ризици кои можат да влијаат на организацијата 
или проектот. Ова вклучува идентификување на сите можни извори на ризик, без 
разлика дали се еколошки, технолошки, финансиски или други.

Проценка на ризикот: По идентификацијата, веројатноста и потенцијалното 
влијание на секој ризик се проценуваат. Овој чекор вклучува анализирање на 
податоци и информации за подобро разбирање на врската помеѓу ризиците и 
нивните ефекти.

Контрола на ризикот: Последниот чекор е да се имплементираат мерки за 
контрола на ризикот, кои може да вклучуваат намалување на веројатноста за појава 
на ризици или ублажување на нивните последици.

За кого е наменет семинарот?
Семинарот е наменет за професионалци кои се занимаваат со проценка на 

ризикот на рабтната средина или сакаат да се стекнат со нови знаења, вештини и за 
методи и техники за проценка на ризикот, односно вработени скои се занимаваат 
со стандарди за квалитет, безбедност и здравје при работа како и останати кои се 
заинтерсирани за оваа проблематика.

Контакт лица:
м-р Елизабета Андриевска-Ефтимова
 ++ 389 2 3244074
 beti@mchamber.mk 

Меѓународни деловни средби “Connect2Slovenia” од 
областа на индустрија 4.0, автомобилска, метална 

индустрија, електроника и дигитализација

Брокерски 
настан 

19.09.2024

Со задоволство ве покануваме на традиционалните Меѓународен деловни 
средби „Connect2Slovenia“, кој ќе се одржи во четврток, 19 септември 2024 година, 
со почеток во 10.00 часот, во сината сала на саемот Целје, во Словенија. Настанот е 
организиран од словенечкиот конзорциум Enterprise Europe Network, во партнерство 
со Министерството за економија, туризам и спорт и Јавната агенција на Република 
Словенија за промоција на инвестиции, претприемништво и интернационализација 
и во соработка со Стопанската комора на Северна Македонија.

“Connect2Slovenia” е водечки меѓународен настан на деловни средби во 
Словенија, кој се одржува долги години во рамките на Меѓународниот трговски и 
бизнис саем (МОС) во Целје, најголемиот деловен и трговски настан во Словенија. 
“Connect2Slovenia” овозможува вмрежување и воспоставување нови деловни 
контакти директно со потенцијални деловни партнери од регионот на Југоисточна 
Европа и Алпе-Адриа.

Настанот е наменет за мали и средни компании, start-ups and scale-ups од 
областа на:

•индустрија 4.0 решенија / технологии (паметни машини, роботи,  паметна 
логистика, сајбер безбедност),

• дигитализација,
• автомобилска,
• метална индустрија,
• електроника,
• мобилност, транспорт и логистика и
• истражување, развој и трансфер на технологија.
 
Учеството на настанот е бесплатно, потребна е претходна регистрација до 17 

септември 2024 година на веб-страната: https://connect2slovenia-matchmaking-2024.
b2match.io/. Потврдената регистрација е формален билет за учество на саемот МОС.

Контакт лица:
Ирена Мојсовска
 ++ 389 2 3244009
 irena@mchamber.mk

Тридневна бесплатна обука на тема: АНАЛИЗА, 
ПРИСТАП И МОДЕЛИ НА ВЛЕЗ НА СТРАНСКИ ПАЗАРИ

Семинар 
23-25 

септември 
2024 

Институтот за извоз при Стопанската комора на Северна Македонија, во 
рамките на партнерството со УСАИД преку проектната активност „Поддршка 
на приватниот сектор за регионална интеграција“, кој има цел да поттикне 
зајакнување на капацитетите на македонските компании за поуспешна 
регионална соработка и за нивно поврзување во нови партнерства, 
организира бесплатна обука на тема „Aнализа, пристап и модели на влез на 
странски пазари“. Обуката ќе се реалзиира во Стопанската комора на Северна 
Македонија од 23 до 25.9.2024 година во сала 1 на 5-ти кат.

 

Целта на обуката е учесниците од компаниите да:    
· се здобијат со продлабочени знаења од областа на меѓународните 

економски односи и на меѓународниот бизнис, со фокус врз надлежностите на 
одделни меѓународни организации и интеграции;

· ги согледаат придобивките од глобализацијата (особено за компаниите 
од малите земји со ограничен домашен пазар) и начинот на функционирање 
на компаниите во меѓународни рамки (интернационални компании и 
меѓународен корпоративен менаџмент);

· се здобијат со сознанија за начините за влез на странски пазари.

Целна група: обуката е наменета за сите претставници од компаниите 
кои започнуваат со извоз или сакаат да се прошират на нови пазари, како и за 
сите други лица кои сакаат да го усовршат и да го надградат своето знаење или 
да го потврдат во делот на извозните активности, низ призмата на искуството 
на експерти и практичари од областа.

 Контакт лица:
 м-р Михајло Донев
 ++ 389 2 3244067
 Mihajlo@mchamber.mk

м-р Елизабета Андриевска-Ефтимова
 ++ 389 2 3244074
 beti@mchamber.mk 

УПРАВУВАЊЕ СО РАЗВОЈОТ НА СОФТВЕРИ – 
ТЕСТИРАЊЕ И ПУШТАЊЕ ВО ПРОДУКЦИЈА

Семинар 
24.09.2024

Развојот на софтвер претставува двигател за развој, иновации и 
конкурентност. Во изминатите години развојот на софтвер ја издигна ИТ 
индустријата, а голем дел од компаниите се фокусираа и кон извоз на софтвер и 
ИКТ услуги и надвор од границите на домашната економија. Оттука целосниот 
процес на развивање на софтверско решение е од особена важност за да 
се осигура испорака на производ кој има голема вредност за клиентот и 
корисниците, гарантирајќи дека се запазени сите фази и чекори од генерирање 
на барањето со потребните функционалности, до развој, тестирање и испорака 
до клиентот.

За таа цел, Стопанската комора на Северна Македонија на 24 и 25 
септември 2024 година организира дводневен „онлајн“ семинар на тема 
„УПРАВУВАЊЕ СО РАЗВОЈОТ НА СОФТВЕРИ – ТЕСТИРАЊЕ И ПУШТАЊЕ ВО 
ПРОДУКЦИЈА“.

Во рамки на семинарот ќе биде разгледан конкретен развој на нови или 
измена на постоечки софтверски решенија. Детално ќе бидат разработени сите 
процеси кои се важни како што се процесот на управување со измените (развој), 
тестирање и пуштање во продукција. Накратко ќе биде анализирана врската 
помеѓу овие процеси со други значајни ИТ процеси како што се управување 
со настани, инциденти, проблеми итн. Ќе бидат обработени и барањата и 
одговорностите кои се неопходни за да би се овозможила независност при 
развој, тестирање и пуштање во продукција.

Контакт лица:
Михајло Донев                                                   
Телефон: 02 32 44 067                                                 
Е-адреса: mihajlo@mchamber.mk

м-р Елизабета Андриевска-Ефтимова
 ++ 389 2 3244074
 beti@mchamber.mk 

Еднодневна специјалистичка обука на тема: ЛИДЕРСКИ 
ВЕШТИНИ – ЛИДЕРОТ ВО СЕКОЈ ОД НАС - Како да ги 

унапредите лидерските вештини и успешно да ги водите 
своите соработници? 

Семинар 
25.09.2024

Стопанската комора на Северна Македонија во соработка со D.R Gilbert 
Centar Group ДОО Белград, Р.Србија, на 25 септември 2024 година, организира 
еднодневна специјалистичка обука на тема:  ЛИДЕРСКИ ВЕШТИНИ – ЛИДЕРОТ 
ВО СЕКОЈ ОД НАС - Како да ги унапредите лидерските вештини и успешно да 
ги водите своите соработници?

„Начинот на кој вработените ги третираат муштериите, е одраз на 
начинот на кој нив ги третира раководството.“

Зашто ја препорачуваме оваа обука?

Бидејќи на работа има многу шефови, а многу малку прави лидери. Додека 
првите се ориентирани на форма(позиција, титула) и ги бараат својте права, 
правите лидери се насочени на достигнување, резултати, мисија и поголеми 
цели. Правите лидери се ориентирани на одговорност, а не на својте права. 
Тие драстично може да го променат квалитетот и продуктивноста на една 
организација.

За кого е наменета обуката?
Специјалистичката обука е наменета за топ менаџери, директори 

и раководители од сите нивоа и сектори во организацијата, менаџери и 
вработени во секторите за човечки ресурси, како и за други лица кои сакаат 
да ги зголемат своите лидерски вештини.

Контакт лица:
м-р Елизабета Андриевска-Ефтимова,          
телефон: 070 239 637              
beti@mchamber.mk

Акредитирана обука: ЛИЦЕ ОДГОВОРНО ЗА 
УПРАВУВАЊЕ И/ИЛИ ПОСТАПУВАЊЕ СО ОТПАД 

Семинар
 30.09.2024

Компаниите кои во вршењето на својата дејност во текот на една календарска 
година создаваат повеќе од 200 килограми опасен отпад и/или повеќе од 150 тони 
неопасен отпад, согласно член 21 од Законот за управување со отпад, се должни да 
назначат најмалку едно стручно оспособено лице-управител со отпад. 

Управителот со отпад е лице кое поседува Уверение за положен стручен 
испит за вршење на работите за управување и/или постапување со отпад од 
Министерството за животна средина и просторно планирање, а за стекнување на 
Уверение, лицето потребно е да положи стручен испит за вршење на работите за 
управување и/или постапување со отпад.  

За таа цел Стопанската комора на Северна Македонија организира обука за 
„Лице одговорно за управување и/или постапување со отпад“, согласно програма 
акредитирана од Министерството за животна средина и просторно планирање, која 
е задолжителна за сите лица кои планираат да полагаат стручен испит за управител 
со отпад. Обуката се опфаќа 50 училишни часови, распоредени во 8 предавања кои ќе 
се реализираат во периодот август-септември 2024 година, за сите заинтересирани 
за полагање на испитот кој престои во перидот октомври 2024 година, согласно 
Оглас кој ќе биде распишан од Министерството за животна средина и просторно 
планирање.

Контакт лица:
м-р Михајло Донев
тел: 02/3244-067
e-адреса:mihajlo@mchamber.mk

м-р Анита Митревска
 ++ 389 2 3244057
 anita@mchamber.mk

Ваш деловен соработник 
во светот на бизнисот

Посетете:
www.mchamber.mk

Ве очекуваме!

СТОПАНСКА  КОМОРА 
НА  СЕВЕРНА МАКЕДОНИЈА

Стопанска комора на Северна Македонија
ул. „Димитрие Чуповски“ 13, Скопје

тел: : (02) 3244000, факс: (02) 3244088

http://www.facebook.com/chamber.mk

http://www.youtube.com/user/MKChamber

http://www.linkedin.com/company/economic-chamber-of-macedonia

102
godini


